
Нормабаш авылы тарихи документларда Вершина Нурмы дип бирелгән. 1859 елда анда 11 хуҗалык, 113 кеше яши (60 ир-ат, 53 хатын-кыз). 1930 елга кадәр Казан губернасының (1920-1930 елларда Татарстан АССРның) Казан өязе Балтач волостенә керә. XIX гасырның беренче яртысында Казан өязенең Апаз волостенда. XVIII гасырда Казан губернасының Арча даругасы Утегән Шадрин сотнясында (йезлегенде). 1919— 1927 елларда Нормабаш авыл Советының үзәге. Бугенге көнде «Норма авыл җирлеге» муниципаль берәмлеге җирлегендә, Нормадан 11 км көңьяк-көнчыгышта.
Авыл Шушма елгасына коючы Норма елга-сының башланган җирендә урнашкан, исеме дә шуның чагылышы. Районыбызның иң көньягында. Тирә-ягы әле бүген де куе урманнар белән капланган.
1878 елда хуҗалыклар саны 20, алар да 91 ир-ат, 89 хатын-кыз яши, агачтан салынган мәчет эшли. 1885 елдахуҗалыклар саны 26га җиткән. Барысы 195 кеше яши. Авыл җәмгыятенең җире 337 дисәтинә. Халыкның тормышы «бикначар» дип бәяләнгән.
Авылга Норма кешеләре XVII гасырның беренче яртысында нигез салганнар. Җирләре дә Норма авылы белән бер общинада саналган. Ләкин авыл ни өчендер 1740 елларда татар авылларындагы мәчетлерне җимерө турындагы отчета теркәлмәгән, күрәсең, тирәндә, урман арасында булуы белән игътибардан читтә калгандыр.
1908 елда 242 кеше яши. Аларның төп шөгыле игенчелек һәм терлекчелек. Умарта асраучыларбулган. Кышын чабата үреп сатканнар. Сирәк шөгыль – агачтан көрәк ясаучылар бар. Буген инде онытылган «агач көрәк»лер әле 1960 елларга кадәр киң кулланылышта иде.
Күренекле зур байлар булмаган. Мәчетнең соңгы имамы 1864 елда туган Габдрахман Гатауллин. Мәчет каршында мәдрәсә эшләгән, балалар мәчеткә, мулла өенә йөреп дин сабагы алган, гарәп имлясында укырга-язарга өйрәнгән. XX гасыр башында мәдрәсә өчен мәчет янында махсус йорт салына.
1919 елда авыл Советы оеша. Аның беренче вәкилләре Зыятдин Закиров, Зариф Галиев. Рәислек вазыйфасын 3. Закиров башкарган. 1927 елдагы беренче мәртәбә авыл Советларын эреләндерү кампаниясе вакытында, Нормабаш авыл Советы бетерелеп, авыл Пускен авыл Советына кушылган. Бу чорда да авыл әле «Вершина Нурмы» дип теркәлгән, анда 302 кеше яши.
1922 елда мәдрәсә бинасы мәчет яныннан урам буена күчереп салына. Шушы елны беренче баскыч совет мәктәбе эшли башлый. Беренче укытучы – Борбаштан килгән Габдулла Садыйков. Аның турында тирән белемле, искиткеч күркәм әхлаклы кеше идее дигән фикер, берничә буын аша күчеп, бүгенгәчә сакланган. 1928 елда I укытучы булып Габдулл аГыйрфанов килә. Ул алдагы укытучыга чын мәгънәсенде лаеклы дәвамчы булып, бөтен гомерен Нормабаш халкына белеем һәм әхлак бирүгә багышлый һәм 1954 елда шушында вафат була. Игелекле хезмәтләре өчен ул 1945 елда Ленин ордены белән буләкләнә.
1968 елда колхоз хисабына яңа мәктәп бинасы салына. Башлангыч чорда Кариле авылы кызлары Галимә Шәрипова һәм Оркыя Садриева да Нормабаш балаларына белеем биргән. 1948— 1949 уку елында Салавыч Сәрдегәне авылыннан Фагыйлә Хамматова килә. Ул авыл халкына белеем бирүгә үзенең 28 ел гомерен багышлый һәм шушы авыл кешесе булып китә. 1950—
1960 елларда Фәсыйха Раскулова, Гөлбаһар Хабибуллина, Флера Гарифҗанова, Лызи авылыннан Анна Васильевна, Сания Гыйрфановалар укыталар. Аларның эстафетасын дәвам иткән Галимә Галиева исеме игътибарга лаек. Ул ире Таһир Галиев белән (гомерен авылда мәдәният хезмәтенә багышлаган) гомеренең күп елларын шушы авыл кешелеренә белем-тәрбия бирүгә багышлаган, хөрмәт казанган шәхес.
1993-1998 елларда шушы УК бинадаб ер комплекс булып балалар бакчасы да эшли. 1993 елда анда 23 бала йөргән. Әмма балалар саны кимү сәбәпле 1998 елда балалар бакчасын ябарга туры килә.
Авылда колхоз 1930 елда оеша башлый, әмма 1932 елның язына гына чын итеп аякка баса. Аның рәисе итеп авылның үз кызы Маһисәрвәр Нәбиева сайлана. Авылда яңа тормышны пропагандалауда, колхоз төзүдә Шаһвәли Нәбиев һәм Хафиз Мифтахов башлап йөриләр. Халык аларны культармеецлар дип атый. Шулар тирәсенә авыл яшьләре күпләп туплана. Укытучы Г. Гыйрфанов остазлыгында алар наданлыкны бетерүгә зур көч куялар.
Бөек Ватан сугышына Нормабаштан 88 ир-егет китә, аларның 53е изге яудан әйленеп кайтмый. Аларның һәм тылда тормыш учагын сүн-дермәгән хатын-кызларның, өлкәннәрнең, балалар һәм үсмерләрнең батырлыгын мүңгеләштереп, 1999 елда авыл уртасында обелиск куелды. Авыр сугышның беренче елларында дистәләгән эвакуацияләнүчеләр (аларның төгел саны теркәлмәгән) нормабашлыларның җылы канаты астында үзлеренә сыену урыны тапкан - бу да авыл халкының олы җанлылыгы, мәрхәмәтлелеге билгесе. Авыл егетлере РифкатГазизов, Җәмил Гыйлаҗетдинов Әфганстанда, Фаил Вафин, Рузал Минһаҗев, Рәйхан Шаһимарданов Чечен республикасында алып барылган сугыш хәрәкәтләрендә катнаштылар.
 Нормабашта 2008  елда 54 хуңалыкта 204 кеше яши, яңа йортлар төзелә. Клуб, башлангыч мәктәп , фельдшер-акушерлык пункты, ике кибет эшли. 2004 елда  агачтан бурап яңа мәчет төзелде һәм изге гамәлен башлады. Авылга асфальт түшәлгән юл, табигый газ килә, һәр йортка су кертелгән. Җаваплылыгы чикләнгән Тимирязев җәмгыятенеҗ мөгезле эре терлек, сарык фермалары,  техника мастерское, пилорамасы шуында урнашкан. Хуҗалыкның умарталыклары да нигездә Нормабаш урманнарында. 1986 елда  Норма елгасын буып зур сулык булдырылды. Башлангыч чорында колхоз сугару өчен файдаланылган әлеге буа 1990 еллардан соң район халкының, бигрәктә  һәвәскәр балыкчыларның яратып йөри, ял итә торган урыны булып тора.
 Нормабаш гаҗәеп матур табигатьле, җырлап агып торучы чишмәләр иле. Яшел урманнары, печәнле-җиләкле аланнары белән билгеле. Аларның күбесе авылның изге җанлы кешеләренең исемнәрен мәңгеләштергән, онытмый аларны- Габид ышнасы, Латый печәнлеге, Галип аланы, Зәки сукмагы.....











